
  ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 08MN053 

ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ ᑎᑎᕋᒃᑕᐅᓯᒪᔪᑦ ᓈᓴᐅᑖ: N2008T0014 

ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ ᑎᑎᕋᒃᑕᐅᓯᒪᔪᑦ ᓈᓴᐅᑖ: 2008 MR 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: LUA-2008-008 

ᑎᓯᐱᕆ 6, 2022 

 

ᒪᐃᒋᓐ ᓗᐊᑦ−ᕼᐅᐊᐃᐅᓪ 

ᐊᖏᔪᖅᑳᑉ ᑐᖓᓕᐊ, ᓱᕋᐃᔭᐃᓗᐊᖅᑕᐃᓕᓗᑎᒃ 

ᐱᕙᓪᓕᐊᑎᑦᑎᓂᖅ 

ᐹᕙᓐᓛᓐ ᓴᕕᒃᓴᕐᓯᐅᕐᑏᑦ ᑯᐊᐸᕇᓴᖓ 

2275, Upper Middle Road East  

Oakville, ON L6H 0C3 

 

ᓘ ᑳᒧᒫᓐ 

ᐊᖏᔪᖅᑲᐅᑎᐅᓂᖅᓴᖅ ᑐᑭᒧᐊᒃᑎᑦᑎᔨ, 

ᓱᕋᐃᔭᐃᓗᐊᖅᑕᐃᓕᒪᓪᓗᑎᒃ ᐱᕙᓪᓕᐊᑎᑦᑎᓂᖅ 

ᐹᕙᓐᓛᓐ ᓴᕕᒃᓴᕐᓯᐅᕐᑏᑦ ᑯᐊᐸᕇᓴᖓ 

2275, Upper Middle Road East 

Oakville, ON L6H 0C3 

 

 

ᓇᒃᓯᐅᔾᔭᐅᔪᖅ ᖃᕋᓴᐅᔭᑎᒍᑦ ᑎᑎᕋᕐᓂᒃᑯᑦ: megan.lord-hoyle@baffinland.com ᐊᒻᒪᓗ 

lou.kamermans@baffinland.com  

ᐱᔾᔪᑎᓕᒃ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 2021-2022 ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᖏᑦ 

ᓄᓘᔭᕐᓂᑦ ᐱᓕᕆᐊᖑᔪᒧᑦ ᐊᒻᒪᓗ ᑲᑎᒪᔩᑦ ᐃᒪᐃᖁᔨᖏᓂᒃ 

 

ᐃᓚᓐᓇᕆᔭᒃᑲᑦ ᒥᔅ ᒪᐃᒋᓐ ᓗᐊᑦ−ᕼᐅᐊᐃᐅᓪ ᐊᒻᒪ ᒥᒃᔅᑕ ᓘ ᑳᒧᒫᓐ, 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔨᖏᑦ) ᓴᖅᑭᑦᑎᕗᑦ ᑖᔅᓱᒪᙵᑦ ᑎᑎᖅᑲᒥᑦ 2021-2022 

ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᓂᒃ ᑖᒃᑯᓄᖓ ᐹᕙᓐᓛᓐ ᓴᕕᒃᓴᕐᓯᐅᕐᑏᑦ ᑯᐊᐸᕇᓴᖓᑦᑕ ᓄᓘᔭᕐᓂᑦ 

ᐱᓕᕆᐊᖑᔪᒧᑦ ᐃᓚᑎᑦᑎᓪᓗᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᕈᑎᖏᑦ ᐹᕙᓐᓛᓐᑯᑦ ᒪᓕᖕᓂᕆᔭᖏᑕ 

ᖃᓄᐃᓕᖓᓂᖏᑦ ᑖᔅᓱᒧᖓ ᓄᓘᔭᕐᓂᑦ ᐱᓕᕆᐊᖑᔪᒧᑦ ᐅᔭᕋᖕᓂᐊᕈᓐᓇᐅᑎᖓᓐᓄᑦ ᓇᓗᓇᐃᒃᑯᑕᖅ ᓈᓴᐅᑖ 005 

(ᐃᓚᓕᐅᔾᔭᐅᓯᒪᔪᖅ II). ᐃᓗᐊᓃᑦᑐᑦ ᖃᐅᔨᓴᖃᑦᑕᓂᕐᒧᑦ ᐅᓂᒃᑳᑦ ᑐᓐᖓᓂᖃᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᖃᐅᔨᓴᖃᑦᑕᓂᕐᒧᑦ ᐱᓕᕆᔭᐅᔪᑦ ᐋᖅᑭᑦᑕᐅᓯᒪᔪᑦ ᐃᓗᐊᓂ ᓄᓘᔭᕐᓂ ᐱᓕᕆᐊᒧᑦ ᓇᓗᓇᐃᒃᑯᑕᖅ 

ᓈᓴᐅᑖ 005 ᐊᒻᒪ ᐃᓚᖏᑦ 12.7.1 ᐊᒻᒪ 12.7.2 ᐅᑯᓇᓂ ᐊᖏᕈᑦ ᐅᑯᓄᖓ ᐃᓄᐃᑦ ᓄᓇᕗᒻᒥ ᓇᔪᖅᓯᔪᑦ ᐊᒻᒪ ᑯᐃᓐ 

ᐱᔪᓐᓇᐅᑎᖓ ᑲᓇᑕᒥ (ᓄᓇᕗᒻᒧᑦ ᐊᖏᕈᑦ) ᐊᒻᒪ ᐃᓚᖓ 112(1) ᐅᑯᓇᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒥᑦ 

ᖃᐅᔨᓴᓂᕐᒧᑦ ᐱᖁᔭᖅ (NuPPAA). ᑖᓐᓇ ᐅᓂᒃᑳᓕᐊᖑᓯᒪᔪᖅ ᐃᓗᓕᖃᕐᒪᑦ ᖃᐅᔨᔭᐅᓯᒪᓂᖏᓐᓂᒃ ᑐᓴᐅᒪᔾᔪᑎᒃᓴᐃᑦ 

ᑕᐃᒃᑯᐊ ᐱᔭᐅᑎᑕᐅᓚᐅᖅᑐᑦ ᑲᑎᒪᔨᒃᑯᓐᓅᖅᑕᐅᓪᓗᑎᒃ ᐊᑯᓐᓂᖏᓐᓂ ᐅᑐᐱᕆ 2021 ᑎᑭᓪᓗᒍ ᓯᑎᐱᕆ 2022. 

ᐱᔭᕇᒃᑕᐅᔾᔪᑎᖏᑦ ᐱᔭᐅᑎᑕᐅᓚᐅᖅᑐᑦ ᑲᑎᒪᔨᒃᑯᓐᓅᖅᑕᐅᓪᓗᑎᒃ ᐊᑐᖅᑎᓪᓗᒍ ᑕᒪᓐᓇ ᖃᐅᔨᒪᒋᐊᖅᓯᓂᕐᒧᑦ 

ᐱᓕᕆᓂᐅᔪᖅ ᑭᒡᒐᖅᑐᐃᓪᓚᕆᖏᒻᒪᑕ ᖃᐅᔨᒪᔪᑎᒃᓂᒃ ᑲᑎᖅᓱᖅᑕᐅᓚᐅᖅᑐᓂᒃ ᑕᐅᕙᓂ 2021-2022 ᐊᑐᖅᑎᓪᓗᒋᑦ; 

ᑭᓯᐊᓂ ᑕᐃᒪᓐᓇᐃᑎᑕᐅᖕᒪᑕ ᐱᕕᖃᒃᑎᑕᐅᔭᕆᐊᖃᓂᖏᓐᓄᑦ ᖃᐅᔨᓴᖅᑕᐅᓂᖏᑦ ᖃᐅᔨᒪᔪᑎᒃᓴᑦ, 

ᑲᑎᖅᓱᖅᑕᐅᔪᒥᓂᐅᑐᐃᓐᓇᕆᐊᖃᕐᒪᑕ ᓯᕗᓕᐅᓚᐅᖅᑐᓂ ᐊᕐᕌᒍᒋᓚᐅᖅᑕᖏᑕ.  

ᐱᖁᔨᕗᖔᕈᑎ ᑲᔪᓯᑎᑕᐅᑎᓪᓗᒍ ᓈᒻᒪᒃᓯᑎᓪᓗᒍ ᑲᑎᒪᑎᓪᓗᒋᑦ ᐅᑐᐱᕆ 2022−ᒥ, ᑲᑎᒪᔨᒃᑯᑦ ᐋᖅᑭᒃᓯᓯᒪᓕᕐᒪᑕ 

ᒪᑯᓂᖓ ᐊᑐᓕᖁᔨᔾᔪᑎᓂᒃ ᐃᑲᔪᕈᑕᐅᓇᓱᐊᕐᓗᓂ ᐹᕙᓐᓛᓐᑯᑦ ᒪᓕᑦᑎᐋᖅᑎᓪᓗᒋᑦ ᓄᓘᔭᕐᓂ ᐱᓕᕆᐊᒃᓴᒧᑦ 

ᓇᓗᓇᐃᒃᑯᑕᕐᒥᑦ ᐊᒻᒪᓗ ᐱᓪᓚᕆᖁᓪᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᐃᓘᓐᓇᖏᓐᓂᑦ 

ᑐᓴᐅᒪᔾᔪᑎᒃᓴᓂᑦ ᐱᓯᒪᔭᐅᔭᕆᐊᓕᖕᓂᑦ ᓈᒻᒪᒃᑐᒥᑦ ᐱᓕᕆᓕᖁᓪᓗᒋᑦ ᐱᓕᕆᐊᕆᔪᒪᔭᖏᓐᓂᑦ ᑐᕌᖓᔪᓂᒃ 

ᐅᖃᒃᓯᒪᓂᖏᓐᓂᑦ ᐃᓗᐋᓂᑦᑐᓂᒃ ᓄᓇᕗᑦ ᐊᖏᖃᑎᒋᒍᑎᖏᓐᓂ ᐊᒻᒪᓗ ᓄᓇᕗᑦ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒥᑦ 

ᖃᐅᔨᓴᓂᕐᒧᑦ ᐱᖁᔭᖅ (NuPPAA) ᑖᒃᑯᐊᓗ ᑐᕌᖓᖕᒪᑕ ᓄᓘᔭᖕᓂ ᐱᓕᕆᐊᒃᓴᓄᑦ. 

 

ᕿᓚᓗᒐᐃᑦ ᐊᒥᓲᓂᖏᑦ ᑕᐅᖅᓰᕈᑕᐅᓂᖏᑦ ᐅᑯᓇᙵᑦ ᑲᖏᖅᖢᐋᓂ ᐊᒻᒪᓗ ᕿᙳᐊᓂ ᓴᕖᑦ 

ᐊᑐᖅᑎᓪᓗᒋᑦ 2021-2022 ᖃᐅᔨᒪᒋᐊᖅᓯᑎᓪᓗᒋᑦ ᑲᑎᒪᔨᑦ ᑐᓴᓚᐅᕐᒪᑕ ᐊᑭᕋᒃᑑᑎᓪᓗᑎᒃ ᐊᐃᕙᔾᔪᑎᓕᖕᓂᑦ, 

ᐱᓗᐊᙳᐊᖅᑐᒥᒃ: 

• ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐅᖃᓚᐅᕐᒪᑕ ᖃᐅᔨᓇᓱᐊᕈᑎᖏᒡᒍᖅ ᓇᓗᓇᐃᖅᓯᓚᐅᕐᒪᑕ ᑕᐃᒫᖑᓱᖑᓂᖏᓐᓂᑦ 

ᐊᑐᑐᐃᓐᓇᕐᓂᕋᒃᑕᐅᓪᓗᑎᒃ ᐊᒥᓲᓂᖏᑦ ᕿᓚᓗᒐᐃᑦ ᑎᑭᐅᒪᓪᓗᑎᒃ 30% ᐳᓴᓐᑎᖏᓐᓄᑦ ᐅᑯᓇᓂ ᑲᖏᖅᖢᑉ 

ᐊᒻᒪᓗ ᕿᙳᐊᓂ ᓴᕖᑦ ᐊᒥᓲᓂᖏᑦ, ᐊᒻᒪᓗ ᑕᐅᕗᖓᒃᑲᓐᓂᖅ ᐅᖃᕆᓪᓗᑎᒃ ᑕᒪᓐᓇ ᓈᒻᒪᖕᓂᕋᒃᑕᐅᓪᓗᓂ 

ᑐᑭᓯᔭᖏᓐᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑕᒫᓂ ᐊᕕᒃᑐᖅᓯᒪᓂᕐᒥ.  

• ᐹᕙᓐᓛᓐᑯᑦ ᐅᖃᓚᐅᕐᒪᑕ ᑖᒃᑯᐊ ᖃᐅᔨᓇᓱᐊᓂᖏᑦ, ᑐᑭᓯᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, ᐊᒻᒪᓗ 

ᕿᒥᕐᕈᓂᖏᑦ ᕿᑭᖅᑕᓂ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᑐᓴᐅᒪᔾᔪᑎᒃᓴᖏᓐᓂᑦ ᓇᓗᓇᐃᖅᓯᖕᒪᑕ 

ᐱᑕᖃᖏᓐᓂᖏᓐᓂᑦ ᓇᓗᓇᐃᖅᓯᓚᕆᒃᓯᒪᔪᓂᑦ ᐊᒥᓲᓂᖏᓐᓂᑦ ᕿᓚᓗᒐᐃᑦ ᐅᑯᓇᓂ ᑲᖏᖅᖢᖕᒥ ᐊᒻᒪᓗ 

ᕿᙳᐊᓂ ᓴᕖᐅᑉ.  

ᑖᓐᓇ ᐊᖏᖃᑎᒌᙱᑎᑦᑎᔪᖅ ᑐᓴᐅᒪᔾᔪᑎᒃᓴᖅ ᐅᖃᐅᓯᖃᒃᓯᒪᔪᖅ ᕿᓚᓗᒐᐃᑦ ᐊᒥᓲᓂᖏᓐᓂᑦ ᐱᖃᓯᐅᑎᓪᓗᒋᑦ 

ᖃᔅᓰᓐᓇᕈᒃᐸᓪᓕᐊᖏᓐᓇᕐᓂᖏᓐᓂᑦ ᕿᓚᓗᒐᐃᑦ ᐅᓄᕐᓂᖏᑕ ᐹᕙᓐᓛᓐᑯᑦ ᑲᐅᔨᒪᒋᐊᖅᓯᓚᐅᕐᒪᑕ 

ᖃᐅᔨᒪᒋᐊᖅᓯᑎᓪᓗᒋᑦ ᖃᐅᔨᒪᔪᑎᒃᓴᑦ ᓴᕿᑎᑦᑎᖕᒪᑕ ᐱᓕᕆᓇᓱᒋᐊᖃᒃᑎᓕᖅᑎᑕᐅᖕᒪᑕ ᑲᑎᒪᔨᖏᑦ ᑕᒪᐃᑎᒍᑦ 

ᐱᖁᓪᓗᒋᑦ ᑎᑭᐅᒪᔭᖏᓐᓂᑦ ᐱᓕᕆᐋᒃᓴᓅᖓᔪᑦ ᐊᒃᑐᐃᓂᕆᔭᐅᔪᑦ ᕿᓚᓗᒐᐃᑦ ᐊᒥᓲᓂᖏᓐᓂᑦ. ᐹᕙᓐᓛᓐᑯᑦ 

ᖃᖓᑕᔪᒃᑯᑦ ᖃᐅᔨᓴᖅᓯᓂᖏᑦ ᓇᓗᓇᐃᖅᓯᓚᐅᕐᒪᑕ ᒪᑯᓂᖓ ᖃᔅᓰᓐᓇᕈᒃᐹᓪᓕᕐᓂᖏᓐᓂᑦ ᕿᓚᓗᒐᐃᑦ ᕿᙳᐊᓂ 

ᓴᕖᑦ. ᓲᕐᓗ ᑕᐃᒪᐃᓂᖓᓄᑦ:  

1. ᑲᑎᒪᔩᑦ ᑐᒃᓯᕋᓕᖅᐳᑦ ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᐹᕙᓐᓛᓐᑯᑦ ᓴᕕᕋᔭᒃᓴᓂᒃ ᐅᔭᕋᖕᓂᐊᕕᒃ 

ᐊᐅᓚᑦᑎᖁᓪᓗᒋᒃ ᓄᐊᑦᑎᓂᕐᒥᒃ ᐊᒻᒪᓗ ᖃᐅᔨᓴᖅᑕᐅᓗᑎᒃ ᖃᐅᔨᒪᒋᐊᖅᓯᓂᕐᒧᑦ ᖃᐅᔨᒪᔾᔪᑎᒃᓴᑦ 

ᑐᕌᖓᓂᖏᓐᓄᑦ ᕿᓚᓗᒐᐃᑦ ᐊᒥᓲᓂᖏᓐᓄᑦ ᑲᖏᖅᖢᖕᒥ ᐊᒻᒪᓗ ᕿᙳᐊᓂ ᓴᕖᐅᑉ. ᑲᑎᒪᔩᑦ ᓂᕆᐅᑦᑎᐊᖅᐳᑦ 

ᐊᖑᒻᒪᑎᒋᐊᕈᑎᑦ ᐱᕙᓪᓕᐋᑦᑎᐊᕐᓂᖏᓐᓄᑦ ᐊᐅᓚᑕᐅᓂᖏᓐᓅᖓᔪᓂᒃ 2022−ᒥ ᐊᕐᕌᒍᑕᒪᑦ 

ᐅᓂᒃᑳᓕᐊᖑᓯᒪᔪᓂᒃ. 

ᐊᐱᖅᑯᑎᒃᓴᖃᕈᔅᓯ ᖃᐅᔨᒃᑲᓐᓂᕈᒪᒍᔅᓯᓘᓐᓃᑦ ᑲᑎᒪᔩᑦ ᐃᓱᒪᓕᐊᖏᓐᓂᒃ ᐅᕝᕙᓘᓐᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔩᑦ ᖃᐅᔨᓴᖅᐸᓪᓕᐊᓂᕐᒧᑦ ᖃᓄᐃᓕᐅᕈᑎᖏᓐᓂᒃ ᓄᓘᔮᖕᓄᑦ ᐅᖃᕐᕕᒋᓗᒍ ᑰᕆ ᐹᑯ ᐅᕙᓂ (867) 983-4607 

ᐅᕝᕙᓘᓐᓃᑦᑎ cbarker@nirb.ca; ᐅᕝᕙᓘᓐᓃᑦ ᐅᖃᕐᕕᒋᓗᒍ ᒋᐅᒻ ᑕᐆ ᐅᕙᓂ (867) 983-4609 ᐅᕝᕙᓘᓐᓃᑦ 

gdaoust@nirb.ca. 

ᓱᓕᓪᓗᖓ, 

 

 

 

ᑰᕆ ᐹᑯ 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ III 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 

 

 

 

ᒋᐅᒻ ᑕᐆ 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ II 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 
ᐊᔾᔨᖓᓂ ᐅᕗᖓ: ᓄᓘᔮᖕᓂ ᑐᓂᐅᕋᐃᕕᒋᔭᕆᐊᓕᖕᓂᑦ ᑎᑎᖅᓯᕕᒃ 

ᐃᓚᓕᐅᑎᓯᒪᔪᑦ (1):  ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 2021-2022 ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᖏᑦ ᑖᒃᑯᓄᖓ ᐹᕙᓐᓛᓐ 
ᓴᕕᒃᓴᕐᓯᐅᕐᑏᑦ ᑯᐊᐸᕇᓴᖓᑦᑕ ᓄᓘᔭᕐᓂᑦ ᐱᓕᕆᐊᖑᔪᒧᑦ. 


